
BIEX MA JAHARBUX MILL-KNISJA

Ingbarna f’din il-kappella zghira biex infakkru qaddis kbir: Sant’Anton Abbati. Sant’ Anton
huwa Missier il-Monakizmu ghax ta bidu ghall-esperjenza tal-monaci, dawk li jghaddu
hajjithom maqtughin mid-dinja jfittxu lil Alla. L-istarek (mistiku Ortodoss) Zosima fir-
rumanz L-Ahwa Karamazov jiddeskrivi hekk il-hajja tal-monaku: “It-talb, is-smigh tal-Kelma
ta’ Alla, is-skiet, it-tagbida interjuri, 1-ghagda mal-ahwa, hajja skartata mid-dinja... dan kollu
jifforma I-mixja konkreta li tibdel u torjenta l-hajja tal-monaku wagqt li jfittex lil Alla. Huwa
dan li jum wara jum jaghmel il-qalb tal-monaku disponibbli ghal dik 1-ghaqda interjuri li hija
don tal-Ispirtu”.

Kif jikteb Sant’Atanasju, Sant’Anton, li kien jghix fl-Egittu bejn it-tielet u r-raba’ seklu,
gassam gidu lill-fogra u mar jghix fid-dezert fejn ghadda hajja fit-talb u r-riflessjoni fuq il-
Kelma ta’ Alla. Ghall-ewwel snin huwa kien eremita, jghix wahdu; imma maz-zmien bdew
ifittxuh nies ohra u ghalhekk huwa waqqgaf Zewg monasteri. Mal-medda tas-snin, din I-
esperjenza bdiet tevolvi u kien hemm nies kbar, bhal San Pakomju, San Bazilju u San
Benedittu fil-Punent li mxew fuq il-passi tieghu. Kollox kellu bidu mit-tnebbih 1i r¢ieva
Sant’ Anton.

Ir-raguni ghaliex diversi persuni hassew li ghandhom jinghagdu ma’ Sant’ Anton ma Kkinitx
biss biex jaharbu mid-dinja (fuga mundi) imma wkoll biex jaharbu mill-Knisja (fuga
ecclesia). Imma biex nifhmu ghaliex hassew li kellhom “jitilqu” mill-Knisja ghandna bzonn
inkunu nafu l-kuntest storiku ta’ dik l-epoka. Fil-fatt, fis-sena 313 l-Imperatur Kostantinu
hareg l-editt 1i bih ta I-liberta lill-Knisja. Sa dak iz-zmien, il-Knisja ghaddiet minn perjodu
ikrah u sabih fl-istess waqt. Kien Zmien ta’ persekuzzjoni, imma wkoll zZmien ta’ tishih u
purifikazzjoni; kien Zzmien meta hafna Nsara tilfu hajjithom ghax tawhom il-martirju, imma
kien Zmien meta l-Insara kellhom il-grazzja li jaghtu xhieda ta’ twemminhom. Imbaghad bl-
editt tas-sena 313 sehhet il-paci bejn “id-dinja” u “l-Knisja”. Hafna hasbu li dan kien ifisser
zmien ta’ glorja ghall-Knisja; imma ma kienx hekk, ghax ghadna sal-lum inbatu I-
konsegwenzi negattivi ta’ dan iz-‘Zwieg’ bejn il-poter temporali u dak religjuz. Frott ta’ dan
l-avvic¢inament, in-nies tal-Knisja bdew jippruvaw jikkuppjaw il-hajja tal-palazz. Anki llum
fil-pjazez principali ta’ certi bliet ghadek tara I-Municipju fuq naha u 1-Palazz tal-Isqof fuq
in-naha l-ohra. L-istess liturgija taghna assumiet ritwali u korjografija li kienu jaghmlu parti
mil-liturgija tal-palazz tas-sultan. In-nies tal-Knisja aktar kien hsiebhom f’attivitajiet u
organizzazzjoni li ghandhom riha tad-dinja, milli f’hidma spiritwali. F’dan il-pro¢ess mifrux
fuq sekli, imma li kellu 1-bidu tieghu f’dik 1-epoka, il-Knisja saret iktar isserrah fuq strumenti
guridici milli veritajiet evangelici. Flok ma 1-Knisja kkonvertiet il-palazz mill-mondanita,
sehh il-kontra!

Meta tilfet it-toghma evangelika taghha, il-Knisja ma baqghetx tissodisfa 1-ghatx spiritwali
tal-bniedem, u bhala konsegwenza hafna bdew jitilquha. Dawk li hallew il-Knisja ma kinux
nies hziena, imma telqu ghax fettxew lil Alla imma ma sabuhx. Iddecidew li jfittxu I-
perfezzjoni Nisranija barra mill-istrutturi ekklezjali! Ghalhekk bdew ifittxu lill-irhieb li kienu
mxew fuq it-triq ta’ Sant’ Anton. X’kienu joffru dawn il-monasteri aktar milli kienu joffru 1-
knejjes?



Kif josserva 1-Papa Benedettu X VI f’diskors profond u interessanti meta Itaga’ mad-dinja tal-
kultura fil-Kullegg ta’ Berardins f’Parigi, l-iskop tal-monaci huwa wiehed: li jfittxu lil Alla
(querere Deum). Maz-zmien inbidlet il-forma tal-hajja tal-monaci (minn eremiti bdew jghixu
f’komunita), imma l-ghan ta’ hajjithom baqga’ dejjem l-istess matul l-istorja. Huma wara dak
li huwa mehtieg. Ifittxu dak li jiswa ghall-hajja. Dak li jaghmel sens u jibga’ ghal dejjem.
Minn dak li huwa sekondarju jghaddu ghal dak li huwa essenzjali u fidabbli. Bdew jaghzlu
bejn il-qamh u l-karfa. F’¢ertu sens il-monaci huma orjentati lejn dak li huwa eskatologiku —
mhux fis-sens li mohhhom kien dwar x’ser jigri wara I-mewt, imma kienu jghixu l-prezent
fil-perspettiva tal-eternita.

[t-tiftix taghhom ma kienx fid-dlam jew f’dezert minghajr trig, ghax Alla nnifsu fasslilhom u
pprovdielhom it-triq. Din it-triq hija 1-Kelma rivelata: I-Iskrittura. Ghalhekk il-monaci
jghaddu hafna hin jistudjaw il-Kelma, jirriflettu dwarha, jitolbu biha u japplikawha
f’hajjithom. Ghalihom ix-xewqa ta’ Alla timplika n-namur mal-Kelma u ghalhekk hassew il-
htiega tax-xjenzi umani bhala ghodda biex jifhmu aktar il-Kelma. Ghaldagstant saru parti
importanti mill-monasteru kemm il-bibljoteka u kemm l-iskejjel. Dan ikkontribwixxa ghat-
tkattir tal-kultura fis-soc¢jeta. Fil-fatt, fil-monakizmu tal-Punent insibu l-gheruq tal-kultura
Ewropea. Hasra li I-Ewropa tal-lum trid taqta’ barra dawn 1-gheruq!

Dan kollu ghandu tifsira ghal Zzminijietna, ghax l-ispiritwalita taghna mhix differenti minn dik
tal-monaci. Huwa fatt li llum hemm diversi ged ihallu 1-Knisja ghax fiha ma humiex ged
isibu tifsira — mhux ged iduqu lil Alla! L-esperjenza li ged jaghmlu fil-Knisja mhix
timlielhom qalbhom! Il-fatt li rridu nibqghu Knisja tal-massa ged isugna biex nittraskuraw
dak li huwa l-ispecifiku taghna, jigifieri li nkunu poplu li qged ifittex lil Alla u ghalhekk
japprezza aktar il-Kelma, 1-Ewkaristija u t-talb. Anki fil-Knisja nistghu nintlaqtu mill-
populizmu. Hemm bzonn naraw kif ser nergghu ndewqu I-benna tal-Vangelu. Huwa mehtieg
li nfarfru certa ghabra li maz-zmien hallejna toqghod fuq Kristu halli hekk jerga’ johrog il-
gmiel tieghu li jsahhar u jghammex l-ghajnejn. Din ir-responsabbilta taghfas fuq spallejna:
jien ingorrha mod u intom mod iehor. Ma nistghux inserrhu rasna gabel ma nkunu garar
mimlija bi Kristu.

M’ilux hafna, fil-ftuh tas-Sena Marjana, ghamilt mistogsija — imma bhas-soltu kliemi jibga’
ghaddej minn fuq il-bjut! Dakinhar stagsejt jekk il-garar taghna fihomx inbid, ghax jekk
tbattlu, ma nistghux nibgqghu bihom vojta. Sant’Anton u s-segwaci tieghu harbu mill-Knisja
ghax il-garar ta’ dak iz-Zmien kienu xxuttaw. Ha naraw flimkien kif nistghu nimlew il-garar
tal-Knisja llum biex inkunu nistghu noffru dak 1-inbid tajjeb li Sant’Anton u l-monaci xorbu
mill-esperjenza taghhom fid-dezert.



